
Hata S -aluwan
PERDANA MENTERI

YAB DATO' SERI ANWAR IBRAHIM

Alhamdulillah, setinggi-tinggi rasa syukur ke hadrat Allah SWT kerana dengan limpah dan kurnia-Nya maka
Majlis Sambutan Maulidur Rasul SAW Peringkat Kebangsaan bagi tahun 1447H/2025M dapat diraikan.

Rasulullah SAW diutus sebagai rahmat untuk seluruh alam, membawa risalah kasih sayang, keadilan, dan
pembebasan manusia daripada kejahilan dan penindasan. Justeru, mari kita jadikan sunnah Baginda SAW
sebagai panduan membina kehidupan bernegara.

Umum maklum mengenai keadaan semasa yang mencabar, terutamanya di lapangan ekonomi dan
geopolitik, selain dari seqgi nilai dan keutuhan moral masyarakat. Dalam dunia digital yang terbuka hari ini,
anak-anak muda kita terdedah kepada pelbagai pengaruh yang mencabar jati diri mereka sebagai Muslim
dan rakyat Malaysia.

Lantas, Kerajaan bertekad tegas memperkukuh dasar hal ehwal Islam yang lebih mendidik, menyantuni,
dan yang membangun jiwa umat. Islam adalah agama yang membina, bukan menghukum; agama yang
menegakkan keadilan, bukan melebar kejumudan.

Malaysia MADANI adalah iltizam kerajaan untuk membina negara atas dasar nilai, ilmu, belas ihsan dan
perpaduan. Sinergi antara institusi agama, NGO Islam, dan para ilmuwan akan menyumbang kepada
kesejahteraan umat dan negara.

JAKIM sebagai agensi hal ehwal Islam di peringkat Persekutuan akan terus melakar kejayaan dengan
menyusun langkah-langkah strategik ke arah memperkukuh tadbir urus yang berpaksikan nilai dan hikmah
agar dasar dan agenda kerajaan dapat menyantuni dan memenuhi keperluan rakyat seluruhnya.

Semoga sambutan Maulidur Rasul kali ini akan menyemarakkan semangat kita untuk meneladani akhlak

Baginda SAW dalam kehidupan seharian.

“Dan tidaklah Kami mengutusmu (wahai Muhammad), melainkan sebagai rahmat untuk seluruh alam.”
(Ayat 107: surah al-Anbiya’)

Salam Maulidur Rasul.

Wassalamualaikum warahmatullahi wabarakatuh.

DATO' SERI ANWAR IBRAHIM

MENTERI DI JABATAN PERDANA

Alhamdulillah, marilah bersama-sama kita ungkapkan kalimah kesyukuran ke hadrat Allah Subhanu Wa
Ta'ala kerana dengan limpah kurnia dan izin-Nya, penganjuran Majlis Sambutan Maulidur Rasul SAW

Peringkat Kebangsaan Tahun 1447H/ 2025M dapat menjadi sejarah yang bermakna buat Malaysia sekali
lagi.

Selawat serta salam ke atas junjungan Nabi Muhammad Sallallahu ‘Alaihi Wasallam dan seterusnya
kepada kaum keluarga serta para sahabat Baginda. Susuk tubuh yang dikenali dengan akhlak dan
peribadi unggul, menawan dan mempesonakan, Baginda Rasulullah Sallallahu ‘Alaihi Wasallam tidak
lokek dengan senyuman, mengasihi golongan muda serta menyantuni mereka yang berusia. Hidupnya
penuh kesederhanaan, sentiasa memikirkan keadaan umat akhir zaman, ihsan terhadap golongan fakir
miskin serta yang tidak berkemampuan, juga tidak pernah letih untuk membimbing manusia kembali
kepada Maha ar-Rahman.

“Membangun Ummah Madani” melakar tema majlis kali ini adalah untuk dihayati bersama, sebati dengan
intipati citra kepimpinan Rasulullah yang bersifat inklusif serta manusiawi, sesuai dengan kemajmukan
masyarakat yang berbilang agama dan bangsa. Tentunya segala rencam nuansa kemajmukan masyarakat
yang berbeza agama, bangsa dan budaya, seharusnya diurus dengan penuh berhemah dan bijaksana.
Keharmonian serta kesepakatan masyarakat pada hari ini perlu dikekalkan tanpa direntap cabut daripada
masyarakat.

Sirah telah memahat ibrah, Rasulullah telah mempersaudarakan Muhajirin dan Ansar. Kelompok ‘Aus dan
Khazraj yang lama berseteru dan bertelingkah, didamaikan dengan kalimah iman, serta Piagam Madinah
telah dimeterai untuk mengekalkan keharmonian. Madinah al-Munawwarah menjadi aman dan damai
dengan kerukunan, menaungi masyarakat Islam dan bukan Islam. Sungguh berhikmah qudwah Rasulullah
Sallallahu ‘Alaihi Wasallam memartabat kemuliaan manusia antaranya dengan kalimah toyyibah, secara
halus dapat menyemai nilai-nilai murni dalam hati sanubari umat. Kata hukama'‘arab: _slall . 201

Sambutan Maulidur Rasul yang disambut, hakikatnya bukanlah sekadar memperingati hari lahir Baginda
Rasulullah Sallallahu ‘Alaihi Wasallam semata-mata, tetapi ia membawa suatu makna besar kepada umat
Islam untuk menghayati serta mengamalkan segala intipati ajaran yang telah ditinggalkan oleh Baginda.

Akhir kalam, saya titipkan ucapan tahniah dan syabas kepada Jabatan Kemajuan Islam Malaysia (JAKIM)
dan seluruh agensi yang terlibat dalam penganjuran Majlis Sambutan Maulidur Rasul SAW Peringkat
Kebangsaan Tahun 1447H/ 2025M pada tahun ini. Semoga segala usaha bakti yang dicurahkan mendapat
redha serta rahmat Allah Subhanahu Wa Ta’ala.

ladly b9l <iilis

Aataw Hu-alwan

KETUA PENGARAH
JABATAN KEMAJUAN ISLAM
MALAYSIA (JAKIM)

YBHG. DATO' DR. SIRAJUDDIN BIN SUHAIMEE

Alhamdulillah. Setingi-tinggi kesyukuran ke hadrat llahi di atas nikmat pemberian-Nya dapat kita bersama
dalam majlis yang penuh barakah, menyambut Maulidur Rasul SAW bagi tahun 1447 Hijrah bersamaan 2025
Masihi. Selawat dan salam buat junjungan besar Nabi Muhammad SAW.

Sesungguhnya kelahiran Baginda Nabi Muhammad SAW merupakan satu rahmat yang besar kepada sekalian
alam. Rasulullah SAW adalah seorang insan kamil yang tinggi keperibadian dan tiada tolok bandingannya,
maka baginda perlu dijadikan qudwah ummah sebagaimana firman Allah SWT dalam Surah al-Ahzab ayat 21
yang bermaksud:

“Demi sesungguhnya, adalah bagi kamu pada diri Rasulullah itu contoh ikutan yang baik bagimu iaitu bagi
orangyang sentiasa mengharapkan(keredhaan) Allah dan(balasan baik) hari akhirat, sertaia pula menyebut
dan mengingati Allah banyak-banyak (dalam susah dan senang).”(Surah Al-Ahzaab: 21)

Bagi menterjemahkan perasaan kasih dan cinta kepada Rasulullah SAW, maka acara sambutan ini diadakan
setiap tahun dengan matlamat menyeru masyarakat untuk menghayati dan membudayakan akhlak dan budi
Rasulullah SAW serta meneruskan agenda dakwah yang dibawa oleh Baginda SAW. Bagi memperkukuh
agenda dakwah ini, kerajaan melalui YAB Perdana Menteri telah memperkenalkan gagasan Malaysia Madani
bertepatan dengan matlamat dakwah untuk membentuk individu dan masyarakat yang berpegang teguh
kepada nilai-nilai Islam dan menjunjung tinggi prinsip-prinsip keadilan, kesejahteraan dan kemanusiaan.

Di kesempatan ini, saya merafak sembah kesyukuran atas keberangkatan Duli Yang Maha Mulia Seri Paduka
Baginda Yang di-Pertuan Agong mencemar duli ke majlis ini. Di samping itu, saya juga amat menghargai
kerjasama dan komitmen yang ditunjukkan oleh semua rakan strategik JAKIM, pemimpin negara, semua
Ahli Jawatankuasa Induk dan Pelaksana dalam menjayakan sambutan pada kali ini. Saya juga mendoakan
agar kerjasama ini diberkati dan diganjari oleh Allah dengan kebaikan. Semoga perasaan kasih dan sayang
terhadap Rasulullah SAW sentiasa subur dan disemarakkan lagi dengan lafaz selawat serta sentiasa
berusaha untuk istigamah mengikuti tauladan akhlak Rasulullah dalam kehidupan.

DATO’ DR. SIRAJUDDIN BIN SUHAIMEE

Maksudnya: Pada mulanya manusia itu ialah umat yang
satu (menurut agama Allah yang satu, tetapi setelah
mereka berselisihan), maka Allah mengutuskan Nabi-
nabi sebagai pemberi khabar gembira (kepada orang-
orang yang beriman dengan balasan syurga, dan pemberi
amaran (kepada orang-orang yang ingkar dengan balasan
azab neraka); dan Allah menurunkan bersama Nabi-nabi
itu Kitab-kitab Suci yang (mengandungi keterangan-
keterangan yang) benar, untuk menjalankan hukum antara
manusia mengenai apa yang mereka perselisihkan ...

(Surah al-Bagarah: 213)

Firman Allah SWT ini menjelaskan bahawa hakikat ummah
yang terdiri daripada semua manusia berubah kepada
kelompok vyang pelbagai akibat perpecahan kerana
perselisihan yang timbul dalam kalangan mereka. Justeru
kalimah ummah dapat dilihat membawa makna yang
berbeza-beza mengikut konteks ayat al- Quran. la disebut
sebanyak 47 kali dalam al-Quran dan lafaz umam yang
menunjukkan bilangan ummah secara jamak disebutkan
sebanyak 12 kali.

Dalam firman Allah yang lain, penggunaan kalimah
ummah menunjukkan maksud sekelompok manusia tanpa
mengehadkan kepada penganut agama Islam semata-
mata. Maksud ini paling banyak digunakan dalam al-Quran
seperti yang disebutkan dalam ayat 141, surah al-Bagarah
yang bermaksud, “mereka itu adalah umat yang telah lalu
sejarahnya; bagi mereka (balasan) apa yang telah mereka
usahakan...”. Begitu juga dalam ayat 113, Surah Ali-‘Imran
menyebut sebahagian daripada Ahli Kitab adalah ummah
atau golongan yang berpegang tequh kepada agama Allah
dan membaca ayat-ayat al-Quran pada waktu malam
semasa mereka mengerjakan solat.

Selain itu, ummah turut membawa maksud syariat atau
jalanagama. Firman Allah SWT yang bermaksud, “Tidak ada
sebarang bukti (bagi mereka) bahkan mereka (hanyalah)
berkata: Sesungguhnya kami telah mendapati datuk nenek
kami menurut satu jalan agama, dan sesungguhnya kami
beroleh petunjuk menurut jejak mereka sahaja.”

(Surah al-Zukhruf: 22)

Nabi Ibrahim AS pernah disebut sebagai ummah dalam
ayat 120 Surah al-Nahl sekalipun Baginda hanya seorang
individu. Para ulama menjelaskan kalimah ummah
yang digunakan untuk Nabi Ibrahim AS merujuk kepada
peranannya sebagai pemimpin dan sifatnya yang mengajar
manusia tentang kebaikan.

Dalam konteks yang berbeza, kalimah ummah pernah
digunakan untuk membawa maksud zaman atau tempoh
seperti yang terdapat dalam ayat 45, Surah Yusuf dan
ayat 8, Surah Hud.

Walaupun begitu, definisi yang sering merujuk kepada
kelompok umat Nabi Muhammad SAW sepertimana
yang digunakan dalam ayat 110, Surah Ali-Imran seperti
berikut:

Maksudnya: Kamu (wahai umat Muhammad) adalah
sebaik-baik umat yang dilahirkan bagi (faedah) umat
manusia, (kerana) kamu menyuruh berbuat segala
perkara yang baik dan melarang daripada segala perkara
yang salah (buruk dan keji), serta kamu pula beriman
kepada Allah (dengan sebenar-benar iman)...

(Surah Ali-Imran: 110)

Ayat ini menekankan karakter umat Islam yang
sepatutnya dipraktikkan untuk menjadi contoh kepada
kelompok yang lain dan sentiasa menyeru kepada
kebaikan serta melarang keburukan. Umat ini menjadi
umat pilihan yang adil (ummatan wasata) untuk memberi
keterangan tentang perkara yang benar dan yang salah
sepertimana yang dijelaskan dalam ayat 143, Surah al-
Bagarah.

Pada hakikatnya kandungan al-Quran itu sendiri sarat
dengan panduan sifat- sifat orang mukmin dan Muslim
yang baik. Namun, untuk menjadi umat pilihan, dorongan
yang kuat secara intrinsik dan ekstrinsik sangat
diperlukan. Apatah lagi dalam membangunkan sebuah
negara, kekuatan ummah menjadi tunjang kestabilan
dan kedaulatannya.

Rasulullah  SAW telah menunjukkan contoh kepada
kita tatanan negara yang terbaik untuk mengeluarkan
masyarakat dari zaman jahiliyah, menghapuskan
penindasan, mengangkat tinggi kemuliaan insan, serta
membina ketamadunan yang paling kukuh dan mampan.
Sirah Baginda SAW telah memandu kita mengenai cara
untuk menghadapinya sekalipun demografi masyarakat,
suasana kehidupan dan kecanggihan teknologi adalah
berbeza.

Rasulullah SAW membangunkan Madinah sebagai sebuah
negara yang bertamadun bermula dengan beberapa
langkah pentingyang meninggalkan kesan berpanjangan.
Antaranya ialah menterjemahkan ayat 41, Surah al-Hajj
kepada suatu bentuk tindakan yang praktikal. Mafhum
ayat tersebut, “laitu mereka (umat Islam) yang jika
Kami berikan mereka kekuasaan memerintah di bumi,
nescaya mereka mendirikan sembahyang serta memberi
zakat, dan mereka menyuruh berbuat kebaikan serta
melarang daripada melakukan kejahatan dan perkara
yang mungkar. Dan (ingatlah)bagi Allah jualah kesudahan
segala urusan.”

Selain itu, Baginda telah mengukuhkan hubungan
silaturrahim antara masyarakat Islam dan bukan Islam,
membina institusi sebagai pusat gerakan dakwah,
membudayakan akhlak mulia dalam masyarakat,
mendidik generasi muda untuk bersifat berani dan
kental. Antara ucapan awal yang disampaikan ketika
Baginda baharu sahaja tiba di Madinah ialah:

Islog cplo 1 Ishing calalall Igaably (oMl 15451 : olidl Ll L

Maksudnya: "Wahai sekalian manusia, sebarkanlah
salam, berikan makanan, hubungkan silaturahim dan

dirikan solat malam ketika orang lain sedang nyenyak
tidur. Pasti kamu akan masuk syurga dengan selamat."

(Hadis Riwayat Ahmad)

Hal ini menjadikan hubungan sosial di Madinah sangat
inklusif dan meraikan kepelbagaian. Definisi ummah
yang dikhususkan kepada umat Islam difahami dengan
lebih meluas dalam konteks Perlembagaan Madinah
sebagai “sekelompok manusia yang hidup di bawah satu
sistem bersifat universal yang tidak terikat kepada suku
kaum dan bangsa” (EI-Muhammady and Samsudin 2023).
Kepelbagaian latar belakang masyarakat Madinah yang
terdiri daripada orang Islam, Yahudi dan Musyrik boleh
dijadikan contoh terbaik bagi rakyat Malaysia dalam
membangunkan ummah yang harmoni.

Pembentukan ummah dalam suasana globalisasi dan
digitalisasi ini amat mencabar. Apabila masyarakat hanyut
dalam nikmat dunia, hal utama yang membawa kepada
redha Allah kerap dikesampingkan. Ini kerana manusia
mudah leka dengan apa yang dilihat dengan mata kasar dan
sering alpa melihat sesuatu dengan mata hati. Allah SWT
telah lebih awal lagi mengingatkan manusia bahawa:

Maksudnya: Ketahuilah bahawa(yang dikatakan)kehidupan
dunia itu tidak lain hanyalah (bawaan hidup yang berupa
semata-mata) permainan dan hiburan (yang melalaikan)
serta perhiasan (yang mengurang), juga (bawaan hidup
yang bertujuan) bermegah-megah antara kamu (dengan
kelebihan, kekuatan, dan bangsa keturunan) serta
berlumba-lumba membanyakkan harta-benda dan anak-
pinak; (semuanya itu terhad waktunya) samalah seperti
hujan yang(menumbuhkan tanaman yang menghijau subur)
menjadikan penanamnya suka dan tertarik hati kepada
kesuburannya, kemudian tanaman itu bergerak segar (ke
suatu masa yang tertentu), selepas itu engkau melihatnya

berupa kuning; akhirnya ia menjadi hancur bersepai; dan
(hendaklah diketahui lagi, bahawa) di akhirat ada azab yang
berat(disediakan bagi golonganyanghanya mengutamakan
kehidupan duniaitu), dan(ada pula) keampunan besar serta
keredaan daripada Allah(disediakan bagi orang-orang yang
mengutamakan akhirat). Dan (ingatlah, bahawa) kehidupan
dunia ini tidak lain hanyalah kesenangan bagi orang-orang
yang terpedaya.

(Surah al-Hadid: 20)

Kelalaian manusia terhadap nikmat dunia mengundang
pelbagai isu dalam kehidupan yang berpunca daripada diri
mereka sendiri. Antaranya ialah ketidakadilan, perpecahan
sosial, ketidakseimbangan ekonomi, ketirisan dalam
pengurusan, jurang antara masyarakat, kebobrokan politik,
kepincangan dalam institusi kekeluargaan, kebejatan
akhlak dan lain-lain. Hal ini menuntut kita sebagai umat
Islam bangun dari lena yang panjang, berdepan dengan
isu ini dengan penuh tanggungjawab dan mencari jalan
penyelesaian agar rakyat Malaysia dapat hidup aman
harmoni.

Jika diteliti dengan cermat, pembangunan ummah perlu
bermula daripada entiti paling kecil dalam sesebuah
negara iaitu individu. Entiti ini, jika disemai dengan nilai-
nilai baik sudah pasti akan membentuk sebuah masyarakat
yang baik. la seterusnya menyediakan pilihan kepada
masyarakat untuk memilih pemimpin yang terbaik dalam
kalangan orang-orang yang baik. Pemimpin yang baik
pula akan menentukan hala tuju negara ke arah kebaikan
dan kesejahteraan. Kesan domino susulan pembentukan
individu dengan nilai-nilai baik akan terzahir dan dapat
dirasai oleh masyarakat secara umumnya tanpa mengira
bangsa, agama dan warna kulit. Hal ini menuntut
tanggungjawab semua peringkat untuk memupuk nilai-nilai
baik dalam entiti terkecil ini. Baik daripada diri sendiri, ibu
bapa, ahli keluarga, masyarakat dan kerajaan, semuanya
perlu memainkan peranan dalam ruang dan peluang yang
ada.

Dalam konteks makro, menjadi tanggungjawab sesebuah
Kerajaan untuk menggerakkan jenteranya ke arah
membina sebuah negara madani iaitu sebuah negara
yang maju dan berimbang antara rohani, fizikal, spiritual
dan material atau turut didefinisikan sebagai maju dari
segi pemikiran, kerohanian dan kebendaan (Dewan
Bahasa dan Pustaka, 2025). Ibn Khaldun (2004), seorang
tokoh pemikir terkenal di abad ke-13 telah menjelaskan
kehidupan manusia berkembang maju (madani) secara
semula jadi melalui hukum dan peraturan atas asas
kerjasama dan interaksi antara masyarakat untuk
memenuhi keperluan dan mencapai kemaslahatan dalam
hidup.

Oleh yang demikian, beliau memperkenalkan ilmu umran
iaituilmuyang menekankan kepentingan kerohanian bagi
mencapai kemakmuran yang syumul atau kemakmuran
sejagat dan tidak bersifat kebendaan semata-mata.
Kemajuan ini disebut sebagai ‘umran al-‘alam yang
mengambil kira hubungan manusia dengan pencipta-
Nya, hubungan sesama manusia dan hubungan dengan
makhluk yang lain. Kemajuan hidup bermasyarakat
juga perlu dilengkapkan dengan agama dan akhlak agar
kemajuan itu tidak jatuh tersungkur (Ibnu Khaldun, 2004;
Yahaya, 2011). Konsep ‘umran al-‘alam ini masih relevan
sekalipun konsep ini telah dibincangkan hampir 700
tahun yang lalu.

Elemen agama dan akhlak tetap menjadi keutamaan
adalam agenda membangunkan ummah biarpun negara
telah melalui proses transformasi ekonomi, pembanguan
infrastruktur dan politik secara progresif. Kita perlu
menyedari bahawa kekuatan iman dan pegangan agama,
menjadikan masyarakat Muslim lebih ampuh untuk
menjadi contoh kepada kelompok masyarakat Malaysia
yang berbilang bangsa dan agama.

Kerajaan bertanggungjawab melakar hala tuju negara
untuk membentuk masyarakat Malaysia yang kental
mendepani cabaran era globalisasi dan digitalisasi
dengan identitinya tersendiri. Prinsip MADANI yang
digagaskan oleh YAB Perdana Menteri merupakan
wasilah yang mudah difahami dan praktikal untuk
membangunkan masyarakat di negara ini bagi mencapai
khayra ummah (ummah terbaik). Oleh itu, enam prinsip
MADANI iaitu kemampanan, kesejahteraan, daya cipta,
hormat, keyakinan dan ihsan, menjadi acuan yang sama
bagi semua warga Malaysia untuk terus membangunkan
generasi yang progresif (Ibrahim, 2023).

Prinsip kemampanan menuntut masyarakat menebalkan
rasa tanggungjawab, meninggikan tahap cakna dan
sentiasa berfikir untuk masa hadapan terhadap diri,
keluarga dan biah sekeliling. Ini kerana sifat ini tidak
hanya memberikan implikasi positif kepada situasi
semasa, malah ia meninggalkan kesan yang lestari untuk
generasiakan datang baik dari sudut pengurusan sumber
alam, mahupun pengurusan sosial dan kehidupan.

Kedua, prinsip kesejahteraan didefinisikan sebagai
keadaan yang menyeluruh dan bersepadu merangkumi
kejayaan, kegembiraan, keamanan dan keseimbangan
di dunia dan akhirat, yang bersifat rohani dan jasmani,
baik dalam diri insan perseorangan mahupun dalam
lingkungan masyarakat dan persekitarannya (AlAttas,
1993, Kamal 2020).

Dari segi pelaksanaan, pengukuran tahap kesejahteraan
sering dikaitkan dengan pertumbuhan ekonomi dan
sosial, serta penghapusan kemiskinan dan kesenjangan
ekonomi. Walau bagaimanapun, kesejahteraan tidak
akan berhasil jika aspek spiritual tidak diberi perhatian
(Chapra, 2008). Hal inilah yang dikaitkan dengan ‘umran
al-alam yang menatijahkan kemakmuran yang mampan.

Prinsip ketiga ialah daya cipta. Pandangan vyang
mengatakan Islam adalah agama ritual bercanggah dengan
perintah Allah yang menyuruh agar manusia terus berfikir.
Malah, Rasulullah SAW telah menggalakkan kreativiti dan
inovasi dalam mengurus keperluan hidup sejajar dengan
keperluan semasa sepertimana dalam sabdanya yang
bermaksud, “kamu lebih mengetahui tentang urusan
duniamu(Muslim, 1991).” Hal ini mejadikan kita bukan sahaja
umat yang taat, tetapi menjadi umat yang berdaya saing,
mengemudi pelbagai pencapaian kemajuan hidup dengan
panduan nilai-nilai Islam.

Dalam interaksi sosial, masyarakat tidak boleh lari daripada
prinsip yang keempat iaitu hormat. Kita perlu menyedari
bahawa wujud elemen perbezaan antara seorang individu
dengan yang lain dan perselisihan tidak mustahil terhasil
disebabkan perbezaanini. Haliniadalah lazim kerana setiap
insan mempunyai sifat, pengalaman, pegangan, pemikiran
dan sejarahnya yang tersendiri. Apa yang pentingialah rasa
hormat yang perlu dipupuk dalam diri. Biarpun berbeza
pendapat, rasa hormat tidak akan merendahkan kedudukan
dan pastinya ia akan memelihara cara kita berinteraksi.
Tindakan kecil ini mampu menjamin keharmonian dan
menjadikan kita lebih disegani oleh kawan mahupun lawan.

Prinsip kelima ialah keyakinan. Dalam membangunkan
ummah, yakin adalah elemen akar yang perlu wujud dalam
kalangan masyarakat. Keyakinan yang hakiki sudah pasti
hanyalah kepada Allah SWT. Dengan keyakinan ini, setiap
lapisan masyarakat bergerak ke arah tujuan yang sama.
Oleh itu, pemimpin yang meletakkan keyakinan kepada
Allah mengatasi kepentingan diri akan menarik lebih ramai
pengikut ke jalan yang betul. Keyakinan dalam kalangan
masyarakat juga boleh memupuk solidariti dan menguatkan
silaturrahim antara mereka.

Prinsip keenam ialah ihsan. la merupakan perkara yang
dituntut oleh Allah SWT dalam Surah al-Nahl, ayat 90.
Ihsan diertikan sebagai perkara kebaikan yang dilakukan
dengan penuh keikhlasan. Dalam sebuah hadis, Rasulullah
SAW bersabda dengan maksudnya, “ihsan adalah engkau
beribadah kepada Allah seakan-akan engkau melihat-
Nya, jika engkau tidak melihat-Nya maka sesungguhnya
Dia melihat engkau” (Muslim, 1991). Prinsip keenam ini
melengkapkan keseluruhan prinsip MADANI.

Jelasnya prinsip MADANI meliputi elemen-elemen penting
dalam pembangunan ummah. Ummah MADANI adalah
kelompok manusia yang sering mengutamakan syariat
demi mencapai kebahagiaan di akhirat. Habuan dunia
dan kepentingan nafsu tidak menjadi keutamaan. Ummah
MADANI adalah kelompok manusia yang kalis cabaran,
tidak bersikap pesimis mahupun cauvinis. Ummah
MADANI adalah kelompok manusia yang sentiasa berusaha
memperbaiki diri ke arah yang lebih baik untuk terus
maju ke hadapan. Tidak sekalipun masanya dibazirkan
untuk perkara yang tidak bermanfaat, apatah lagi untuk
memecahbelahkan umat.

Setiap individu perlu memainkan peranannya dan
menyokong usaha pembangunan ummah. Sokongan
perlulah ikhlas tanpa mengambil kesempatan atas apayang
diperjuangkan oleh Kerajaan. Atas prinsip rasa hormat,
isu sensitif yang melibatkan kedudukan agama, bangsa

dan institusi raja perlu ditangani dengan baik. Namun,
nilai dan prinsip Islam tidak sekali dikompromi demi
memenuhi tanggapan manusia bahawa ia merupakan
toleransi beragama. Selagi mana keyakinan kepada Allah
dipasakkan dengan kuat dan dilaksanakan tuntutan
syariat, kedudukan Islam tidak akan goyah dan tidak juga
mengganggu gugat kepentingan dan hak orang-orang
yang berhak. Inilah asas kesatuan ummah MADANI.
Namun, andai kita berpecah, lambat laun dampak
negatifnya boleh membarah.

Kesimpulannya, pembangunan ummah adalah usaha
penting untuk membentuk kelompok masyarakat Muslim
berasaskan pegangan akidah dan syariah yang betul ke
arah mencapai kemajuan yang berimbang dari aspek
rohani, fizikal, material dan spiritual. Kelompok besar ini
yang merupakan penduduk majoriti negara yang mampu
menjadi contoh kepada semua dengan menterjemahkan
enam prinsip MADANI kepada tindakan praktikal dalam
kehidupan.

RUJUKAN

Adapun kemajuan hakiki adalah kemajuan yang holisitik
dari semua aspek yang akan menjamin perpaduan,
kemakmuran negara dan kelestarian ketamadunan.
Nyatanya kejayaan pembangunan ummah MADANI akan
memastikan syiar Islam terus mekar di bumi Malaysia.

5.00 pagi 5 Ketibaan kontinjen di Parkir 1L & 1K
5.59 pagi 5 Solat Subuh & sarapan
- Perbarisan kontinjen
7.15 pagi <5 Ketibaan YB Menteri di Jabatan Perdana Menteri (Hal Ehwal Agama)
7.30 pagi 5 Ucapan YB Menteri di Jabatan Perdana Menteri (Hal Ehwal Agama)
7.40 pagi -5 Pelepasan kontinjen perarakan
5.00 pagi ~  Ketibaan kontinjen wanita di Dewan A
5.59 pagi ~  Solat Subuh & sarapan
7.30 pagi =5 Ketibaan isteri YB Menteri di Jabatan Perdana Menteri(Hal Ehwal Agama)
7.45 pagi ~  Forum Khas Wanita
8.4bpagi -~ Program Khas Wanita tamat

8.00 pagi ~ Ketibaan kontinjen dan jemputan di Dewan A
8.45 pagi < Ketibaan Dif-dif Kenamaan
9.00 pagi < Tayangan Video Khas
CRILED]] < Ketibaan YAB Timbalan Perdana Menteri dan YABhg. Datin Sri Ruziah binti Mohd Tahir
9.15 pagi < Ketibaan YAB Timbalan Perdana Menteri dan YABhg. Datin Seri Hamidah binti Khamis
9.20 pagi < Ketibaan YAB Perdana Menteri dan YABhg. Dato’ Seri Dr. Wan Azizah Dr. Wan Ismail
9.30 pagi < Keberangkatan Tiba KDYMM SPB Yang di-Pertuan Agong Sultan Ibrahim dan KDYMM
SPB Raja Permaisuri Agong Raja Zarith Sofiah
= Lagu Negaraku
~ Persembahan Khas Maulidur Rasul SAW
~ Bacaan Doa
< Sembah Ucapan Menjunjung Kasih oleh YB Menteri di Jabatan Perdana Menteri ( Hal
Ehwal Agama)
=< Titah Diraja
~ Pengumuman Penerima Anugerah Maulidur Rasul SAW Peringkat KebangsaanTahun
1447H / 2025M
~ Upacara Pengurniaan Anugerah Maulidur Rasul SAW Peringkat Kebangsaan Tahun
1447H / 2025M oleh KDYMM SPB Yang di-Pertuan Agong Sultan Ibrahim
= Lagu Negaraku
10.30 pagi ~ Keberangkatan KDYMM SPB Yang di-Pertuan Agong Sultan Ibrahim dan KDYMM SPB
Raja Permaisuri Agong Raja Zarith Sofiah meninggalkan majlis
< YAB Perdana Menteridan YABhg. Dato’ Seri Dr. Wan Azizah Dr. Wan Ismail meninggalkan
majlis
<= YAB Timbalan Perdana Menteri dan YABhg. Datin Seri Hamidah binti Khamis
meninggalkan majlis
~ YAB Timbalan Perdana Menteri dan YABhg. Datin Sri Ruziah binti Mohd Tahir
meninggalkan majlis
&

PENGERUSI
YB MENTERI DI JABATAN PERDANA MENTERI
(HAL EHWAL AGAMA)

TIMBALAN PENGERUSI
YB TIMBALAN MENTERI DI JABATAN PERDANA MENTERI
(HAL EHWAL AGAMA)
SETIAUSAHA
KETUA PENGARAH JAKIM
URUS SETIA INDUK
BAHAGIAN KEURUSETIAAN DAN HUBUNGAN LUAR, JAKIM

JAWATANKUASA PI ANA

JAWATANKUASA PERHIMPUNAN & PERJALANAN MAJLIS
Bahagian Keurusetiaan dan Hubungan Luar, JAKIM

JAWATANKUASA SAMBUTAN VVIP, VIP & PROTOKOL
Bahagian Istiadat dan Urusetia Persidangan Antarabangsa (BIUPA), JPM

JAWATANKUASA JEMPUTAN VVIP & VIP
Bahagian Keurusetiaan dan Hubungan Luar JAKIM

JAWATANKUASA PEMILIHAN PENERIMA ANUGERAH
Bahagian Penyelidikan, JAKIM

JAWATANKUASA KESELAMATAN & LALU LINTAS
Ibu Pejabat Polis Daerah Sepang

JAWATANKUASA KESIHATAN & PERUBATAN

Jabatan Kesihatan Wilayah Persekutuan Kuala Lumpur & Putrajaya y;
Angkatan Pertahanan Awam Malaysia (APM) t
JAWATANKUASA MEDIA & PUBLISITI ;

Kementerian Komunikasi

JAWATANKUASA SIARAN LANGSUNG
Bahagian Penyiaran, JAKIM

JAWATANKUASA PENERBITAN BUKU ATUR CARA
Jabatan Penerangan Malaysia

JAWATANKUASA Pl ANA

JAWATANKUASA VIDEO KHAS
TV AlHijrah

JAWATANKUASA PERSEMBAHAN KHAS
Jabatan Kebudayaan dan Kesenian Negara

/ JAWATANKUASA KONTINJEN & PERARAKAN

t Bahagian Dakwah, JAKIM

\ JAWATANKUASA PENERBITAN KHAS
Bahagian Penerbitan, JAKIM

g,. JAWATANKUASA HADIAH & CENDERAMATA

!’{’; Institut Latihan Islam Malaysia (ILIM), Bangi

- JAWATANKUASA JAMUAN DAN KERAIAN

' Bahagian Pendidikan, JAKIM

5‘ JAWATANKUASA PENGANGKUTAN & LOGISTIK

Bahagian Khidmat Pengurusan, JAKIM

'/ JAWATANKUASA SUBSTANTIF

Bahagian Dasar Kemajuan Islam, JAKIM

JAWATANKUASA SAMBUTAN
Bahagian Pengurusan Sumber Manusia, JAKIM

JAWATANKUASA KEWANGAN
Bahagian Kewangan, JAKIM

Clekaling Prenghargaan

JAKIM merakamkan sekalung penghargaan kepada pihak yang telah menjayakan
Sambutan Maulidur Rasul SAW Peringkat Kebangsaan Tahun 1447H/2025M:

Istana Negara

Jabatan Perdana Menteri

Kementerian Kewangan

Kementerian Komunikasi

Kementerian Kesihatan Malaysia
Kementerian Luar Negeri

Majlis Keselamatan Negara

Polis Diraja Malaysia

Angkatan Tentera Malaysia

Jabatan Penyiaran Malaysia

Jabatan Penerangan Malaysia

Jabatan Kerja Raya

Jabtan Kebudayaan dan Kesenian Negara
Jabatan Bomba dan Penyelamat Malaysia

Jabatan Kesihatan Wilayah Persekutuan
Kuala Lumpur dan Putrajaya

Ibu Pejabat Polis Daerah Sepang

Angkatan Pertahanan Awam
Malaysia

TV AlHijrah
Hospital Sultan Idris Shah, Serdang
Hospital Putrajaya

Malaysia Agro Exposition Park
Serdang (MAEPS)

Ikimfm
Salamfm
Zayan
Nasionalfm
Minnalfm
Asyikfm
Aifm
Traxxfm
Kifm
Bernama

JABATAN KEMAJUAN ISLAM MALAYSIA (JAKIM)
Blok A dan B, Kompleks Islam Putrajaya,
No 23, Jalan Tunku Abdul Rahman, Presint 3,
62100 Putrajaya

Telefon : 03-8870 7000
Fax : 03-8870 7003
Email : ukkjakim@islam.gov.my

Diterbitkan oleh Jabatan Kemajuan Islam Malaysia

